
					এই পাতাটির মুদ্রণ সংশোধন করা প্রয়োজন। 
চিরকুমার-সভা 8bምó
প্ৰতি) এঁরা বলছেন ঐদের যথার্থ মনের ভাবটি যদি আপনাদের কাছে ব্যক্ত করে বলি, তা হলে ঐরা লজায়
S K LO D DBDODS
[নীরবালা ও নৃপবালার প্রস্থানোদ্যম
শ্ৰীশ । রসিকবাবুর অপরাধে আপনারা নির্দোষদের সাজা দেবেন কেন । আমরা তো কোনোপ্রকার প্ৰগলভ্যতা করি নি ।
নৃপবালা ও নীরবালার ‘ন যযৌ ন তন্থেী ভাব
বিপিন। (নীরকে লক্ষ্য করিয়া) পূর্বকৃত কোনো অপরাধ যদি থাকে তো ক্ষমা প্রার্থনার অবকাশ কি 06 |
রসিক । (জনাস্তিকে) এই ক্ষমাটুকুর জন্যে বেচারা অনেকদিন থেকে সুযোগ প্রত্যাশা করছে। নীরবালা । (জন্যান্তিকে) অপরাধ কী হয়েছে যে ক্ষমা করতে যাব । রসিক । (বিপিনের প্রতি) ইনি বলছেন। আপনার অপরাধ এমন মনোহর যে তাকে ইনি অপরাধ বলে লক্ষ্যই করেন নি । কিন্তু, আমি যদি সেই খাতাটি হরণ করতে সাহসী হতেম তবে সেটা অপরাধী হতআইনের বিশেষ ধারায় এইরকম লিখছে ।
বিপিন। ঈর্ষা করবেন না রসিকবাবু । আপনারা সর্বদাই অপরাধ করবার সুযোগ পান এবং সেজন্যে দণ্ডভোগ করে কৃতাৰ্থ হন। আমি দৈবক্রমে একটা অপরাধ করবার সুযোগ পেয়েছিলুম, কিন্তু এতই অধম যে দণ্ডনীয় বলেও গণ্য হলোম না, ক্ষমা পাবার যোগ্যতাও লাভ করলেম না ।
রসিক । বিপিনবাবু, একেবারে হতাশ হবেন না । শান্তি অনেক সময় বিলম্বে আসে, কিন্তু নিশ্চিত আসে । ফস করে মুক্তি না পেতেও পারেন।
ভূত্যের প্রবেশ ভূত্য । জলখাবার তৈরি ।
[ নৃপবালা ও নীরবালার প্রস্থান শ্ৰীশ । আমরা কি দুর্ভিক্ষের দেশ থেকে আসছি। রসিকবাবু। জলখাবারের জন্যে এত তাড়া কেন । রসিক । মধুরেণ সমাপয়েৎ । শ্ৰীশ । (নিশ্বাস ফেলিয়া) কিন্তু সমাপনটা তো মধুর নয় । (জনীতিকে বিপিনের প্রতি) কিন্তু বিপিন, এদের তো প্ৰতারণা করে যেতে পারব না ।
বিপিন ) (জন্নান্তিকে) তা যদি করি তবে আমরা পাষণ্ড । শ্ৰীশ । (জানাস্তিকে) এখন আমাদের কর্তব্য কী । বিপিন ) (জন্যন্তিকে) সে কি আর জিজ্ঞাসা করতে হবে ।
রসিক । আপনারা দেখছি ভয় পেয়ে গেছেন । কোনো আশঙ্কা নেই, শেষকালে যেমন করেই হোক আমি আপনাদের উদ্ধার করবই।
শ্ৰীশ ও বিপিন আহারে প্রবৃত্ত হইল
ঘরের অন্য দিকে অক্ষয় ও জগত্তারিণীর প্রবেশ
জগত্তারিণী । দেখলে তো বাবা, কেমন ছেলে দুটি ?
অক্ষয় । মা, তোমার পছন্দ ভালো, এ কথা তো আমি অস্বীকার করতে পারি। নে ।
জগত্তারিণী । মেয়েদের রকম দেখলে তো বাবা ? এখন কান্নাকাটি কোথায় গেছে তার ঠিক নেই ।
অক্ষয় । ঐ তো ওদের দোষ । কিন্তু মা, তোমাকে নিজে গিয়ে আশীৰ্বাদ করে ছেলেদুটিকে দেখতে হচ্ছে ।
জগত্তারিণী । সে কি ভালো হবে অক্ষয় । ওরা কি পছন্দ জানিয়েছে।

		 এই পাতা শেষ সম্পাদিত হয়েছে ১২:২৭টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

